
Aðalfundur 2026 

Fundargerð 

 

Aðalfundur í einkahlutafélaginu Greiðri leið ehf., kt.: 420403-2670, var haldinn þriðjudaginn 9. júní 2026. 

Fundurinn var haldinn í fjarfundi á Teams og hófst kl 10:30. 

Alls voru mættir 11 gestir til fundarins. Þar af 11 hluthafar sem fóru með samtals með 86,88% hluta í 

félaginu. Mættir voru: Albertína Friðbjörg Elíasdóttir, Eyrún Ingibjörg Sigþórsdóttir, Sveinn Víðfjörð 

Aðalgeirsson, Bjarki Oddur Ármannsson, Bergþór Bjarnason, Knútur Emil Jónasson, Þórir Hákonarson, 

Inga Þöll Þórgnýsdóttir, Þórunn Harðardóttir og Steingrímur Hannesson. 

Albertína Friðbjörg Elíasdóttir formaður stjórnar setti fundinn og samþykkti fundurinn tillögu hennar um 

að hún myndi stýra fundinum og rita fundargerð. Fundarstjóri kannaði lögmæti fundarins og hvort 

einhverjar athugasemdir væru við fundarboðun. Svo var ekki og var fundurinn úrskurðaður lögmætur.  

Dagskrá: 

1. Skýrsla stjórnar 

Albertína Friðbjörg Elíasdóttir formaður stjórnar fór yfir skýrslu stjórnar. Í skýrslunni kom hún 

meðal annars inn á ákvörðun síðasta hluthafafundar að fela stjórninni að ganga frá sölu hlutar 

Greiðrar leiðar til ríkisins og stöðu mála eftir sölu hlutarins.  

 

2. Skoðaðir reikningar félagsins fyrir árið 2025 

Formaður kynnti reikninga félagsins fyrir árið 2025.  

Fundarstjóri lagði reikninga félagsins fram til samþykktar. Voru þeir samþykktir með öllum 

greiddum atkvæðum. 

 

3. Meðferð á tapi ársins 2025 

Fundarstjóri lagði til að tap ársins 2025 yrði tekið af eigin fé félagsins en vísaði annars til þess 

sem fram kemur í ársreikningi félagsins um ráðstöfun afkomu. Var það samþykkt með öllum 

greiddum atkvæðum. 

 

4. Kosning stjórnar og endurskoðanda 

Fyrir fundinum lá tillaga um að í stjórn yrðu kosin: Albertína Friðbjörg Elíasdóttir, Heimir Örn 

Árnason og Halldór Jóhannsson. Var sú tillaga samþykkt með öllum greiddum atkvæðum. 

Formaður stjórnar er Albertína Friðbjörg Elíasdóttir. Tillaga um varamenn voru Bergþór 

Bjarnason og Knútur Emil Jónasson.  

Tillaga samþykkt með öllum greiddum atkvæðum.   

 

Fyrir fundinum lá tillaga um að KPMG yrði áfram endurskoðandi félagsins.  

Tillaga samþykkt með öllum greiddum atkvæðum. 

5. Greiðslur til stjórnar 

Fundarstjóri lagði til að áfram yrði ekki greitt fyrir setu í stjórn félagsins. Var það samþykkt með 

öllum greiddum atkvæðum. 

 

6. Tillaga um slit félagsins  

Formaður kynnti tillögu stjórnar um að félagið verði tekið til slita á grundvelli XIII. kafla laga nr. 

138/1994, um einkahlutafélög. Þegar hefur verið boðað til hluthafafundar með fyrirvara um 

samþykki aðalfundarins um slit félagsins. 

 

Tillagan samþykkt með öllum greiddum atkvæðum.  

 

7. Umræður og atkvæðagreiðslur um önnur málefni sem löglega eru borin upp 

Engin önnur mál voru rædd á fundinum. 

Fundarstjóri óskaði eftir heimild fundarins til að ganga frá fundargerð í framhaldi af fundinum. Sú tillaga 

var samþykkt með öllum greiddum atkvæðum og fundi slitið kl. 10:43. 

Fundargerð staðfest rafrænt af stjórn félagsins.  

